
СҮРЕККЕ ЗИЯНЫН ТИГІЗЕТІН ТЕРМИТТЕР

Қ.М. Мазаржанова,  Н.Б.Қазанғапова,
А.А. Қопабаева, Қ.Қасен

Бүгінгі таңда  орман өнімдеріне зиянын келтіретін биотикалық және абиотикалық
факторлар баршамызға  мәлім.  Дегенмен, биотикалық фактордың ішінде ең
маңыздысы  жәндіктер болып отыр.

Қазіргі  нарықтық экономика дәуірінде орман өнімдеріне деген сұраныс артқан
сайын, сүрекдіңдердің ең қауіпті зинкестерінің бірі ретінде бунақденелілерді атауға
болады. Осы себеппен, сүрек зиянкестерінің көбеюіне  жол бермеу үшін алдымен
оларды жақсы тани алу қажет және содан кейін ғана бұларға қарсы алдын-алу
шараларын жүргізу мақсатында қорғау тәсілдері, әдістерін меңгеру қажетті.

Бүгінгі таңда сүрек зиянкестерінің ішінде ең маңыздыларының бірі- термиттер.
Олар ғимарат едендерінде, есік пен терезе жақтауларында, ағаштан жасалынған
баспалдақтарда, шарбақтарда, жиһаздарда және далада қолданылатын  телефон және
жарық бағаналарға,  шикізаты ағаштан болатын әр түрлі өнімдерге, талшық, тақтайша,
целлюлоза  материалдары, каучук,  жүннен жасалынған өнімдерге де айтарлықтай
зиянын тигізеді.

Термиттің 1800-ден аса түрі бізге  белгілі  оның ішінде 109- ы құрылыс жұқа
тақтайшаларында кездеседі. Термиттердің түрлері көп бұларды   халық арасында “ақ
құмырсқа” деп  атайды. Термиттер даму ерекшеліктері мен сыртқы құрылысына қарай
шала түрленіп дамитын топқа (Hemimetabola) оның ішінде Isoptera отрядына  жатады
[1].

Олар колония болып жерде, сүректердің ішінде тіршілік етеді.  Кейбір түрлері
топырақ үстінде  100 м2 алаңда алып илеулер салады, бұған дәлел Африка елінде
құрылыстары бір-біріне жақын 3-4 м биіктіктегі термиттер қаласы бар [2].

Термиттер  тіршіліктеріне қарай: топырақ асты және үсті (құрғақ сүрек)
термиттері болып екіге бөлінеді.

Топырақ үсті (құрғақ сүрек) термиттері жылы, ылғалды аймақтарда
пайдаланылатын барлық сүрек өнімдерінде болады. Бұл термиттер тікелей сүрек ішіне
кіріп, жиһаздарға, қағаз сүрек шикізатына және т.б. өнімдерін іштен зақымдайды. Сол
сияқты өсіп тұрған ағаштарды және басқа да өсімдіктердің сабақтарын зақымдайды.
Бұл термиттер ең қысқа жолдан сүректердің талшықтарына еніп, өз көлеміндей
үңгірлер байланыстыра қазып, бөлмелер жасай отырып, тіршілік етеді.

Термиттерден сақтану жолы: қолданылатын ағаш өнімдерінде термиттердің бар
жоғын  білу үшін жақсылап қарау керек, құрғақ сүрек термиттер бар болған жерлерде,
ғимараттарды қорғау өте қиын, сондықтан мүмкіндігінше барлық есік, терезе, әсіресе
шатыр және басқа ауаландыру тесіктері 1мм металл сымдармен өріліп перделену
қажет, бұл перделер қанатты термиттердің сырттан кіруін тежейді.

Сүрек шикізаты өнімдері жалпы  шеттен әкелу уақтында ақ күшәләні жағып
келтіретін зиянан қорғаналады. Сүректі өндеу уақтында  Түрік елінде 0,5 % хром,
кушәлә немесе мыс, хром, бормен  зиянкестерге қарсы дәрілеу арқылы қорғау
жұмыстары жүргізіледі.



Орман ағаштарынан: сауырағаш (Cupressus), арша (Juniperus), тисс (Taxus), емен
(Quercus), талшын (Castanea), самырсын (Cedrus) сияқты түрлер термиттерге шыдамды
деп қабылданады. Ал, шыдамсыз ағаш түрлерін дәрілеуден кейін қолдану
экономикалық тұрғыдан  тиімді әрі қолайлы.

Ғимараттардың  құрылысында  термиттерге қарсы шаралар жүргізілмесе оның
орнына  болат, бетон немесе кірпішті қолдану топырақ үсті (құрғақ сүрек)
термиттеріне қарсы ең жақсы қорғайтын болса, бір ғимарат түгелдей перделеу
жасалынбайақ үйдің ішіндегі ағаштан жасалынған материалдардаға кіруін тежейді.

Термиттер  бар болған ағаш заттары бірден ауыстырылу керек және орнына
зиянкестерге қарсы фумигация жасалынып барып, қолдану керек. Егер  зақымдауы
алғашқы сатысында және де  ағаш заттардың ауыстырылуы  мүмкін болмайтын
жағдайларда оларға қарсы күрес шаралары жасалыну керек. Ол үшін термит табылған
ағаш заттары 60-80 см-лік аралықта 6 мм енінде және материалдың ортасына дейін
кіретін тесіктерден инсектицидті  инекция жасалынады. Дәрілер инекция
жасалынғаннан кейін тесіктердің аузы жабысқыш затпен, парафинмен және т.б.
жабылып, бекітіледі [3].

Егер жиһаздар 650 С-қа дейін және 1,5 сағат, 600С –та 4 сағатқа дейін күтілген
жағдайлардан кейін термиттер өледі. Бұл мақсат үшін электр немесе бумен жұмыс
жасайтын пештер қолданылады. Бұл  процесс  жиһаздарға зардабын тигізетін басқа да
зиянкестерді де жояды. Термиттерді өлтіру үшін  жиһаздар ауа қоймаларында -100 С-
қа 4 күн бойы койылады.

Термиттерден зиян шеккен жиһаздар  фумигаттарда ( газ өткізбейтін бөлмелер)
фумигация (газ түрінде дәрілеуден пайдаланып химиялық күресу тәсілі)  жасалынады.
Фумигация жалпы метил бромы қолданылады.  Бұл тәсілді құрал-жабдықтармен
қамтамасыз етілген және арнаулы маман топтары  жасайды [4].

Зиянды минимумға төмендету үшін ғимарат ішінде ағаштан жасалған жерлер
және жиһаздар насекомдардың зиянын тигізетін мүмкіндік бермеу, алдын ала тұрақты
түрде тексере отырып алдын ала жүргізілетін шараларға мән беру қажет.

